
Suġġett: Il-kundizzjonijiet tax-xogħol tal-għalliema fl-Unjoni Ewropea

L-edukazzjoni ta’ kwalità għolja ġiet rikonoxxuta fil-konklużjonijiet tal-Kunsill Ewropew tal-14 ta’ 
Diċembru 2017, pożizzjoni mtennija fir-Riżoluzzjoni tal-Kunsill tas-26 ta’ Frar 2021, bħala kruċjali 
għall-bini ta’ soċjetajiet inklużivi, koeżivi, sostenibbli, reżiljenti u prosperi. Barra minn hekk, il-
Kummissjoni impenjat ruħha li sal-2025 tagħmel mezz li ż-Żona Ewropea tal-Edukazzjoni ssir realtà, 
peress li l-futur tal-Unjoni huwa marbut mill-qrib mal-edukazzjoni pprovduta fl-iskejjel. Madankollu, il-
karriera ta’ għalliem illum qed tiffaċċja għadd ta’ sfidi: popolazzjoni ta’ għalliema li qed tixjieħ u 
diffikultà fir-reklutaġġ u ż-żamma ta’ għalliema kwalifikati; nuqqas serju ta’ għalliema, speċjalment fiż-
żoni rurali; pressjoni psikoloġika aċċentwata u sensazzjoni ta’ impotenza relatata ma’ livelli ogħla ta’ 
vjolenza fl-iskejjel; livelli inadegwati ta’ salarji kif ukoll politiki xi kultant diskriminatorji kif ukoll użu 
abbużiv ta’ kuntratti suċċessivi b’terminu fiss; kompiti amministrattivi multipli; u żieda fl-ammont ta’ tfal 
fil-klassi flimkien ma’ tnaqqis frekwenti tal-kwalità tal-infrastruttura.

Wara diversi petizzjonijiet li waslu dwar dawn il-kwistjonijiet, inkluża l-aktar waħda reċenti (Petizzjoni 
0574/2023), il-Kummissjoni tista’ twieġeb il-mistoqsijiet li ġejjin?

1. X’inhi l-valutazzjoni tal-Kummissjoni fir-rigward tal-istat attwali tal-kundizzjonijiet tax-xogħol tal-
għalliema fl-UE u l-effett tagħhom fuq il-kwalità tal-edukazzjoni u t-trażmissjoni ta’ għarfien 
fundamentali? Jeżistu analiżijiet komparattivi, li jippermettu l-identifikazzjoni u l-iskambju tal-aħjar 
prattiki?

2. Il-Kummissjoni xi strumenti tqiegħed għad-dispożizzjoni tal-Istati Membri biex tassistihom fl-
implimentazzjoni tat-titjib rilevanti fis-sistemi tal-edukazzjoni skolastika, meta jitqiesu r-rikjesti li 
qed jevolvu mis-suq tax-xogħol u l-ħtiġijiet korrispondenti fl-edukazzjoni, u l-ħtieġa ta’ żvilupp 
professjonali kontinwu u titjib tal-ħiliet, kif ukoll l-importanza tal-investimenti fl-infrastruttura, fejn 
xieraq, inkluż bħala parti mill-inizjattiva “Mewġa ta’ Rinnovazzjoni”?

3. Il-Kummissjoni xi strateġiji qed tipprevedi biex tgħolli l-prestiġju u l-attraenza (prospetti ċari ta’ 
karriera u paga li timmotivak) tal-professjoni ta’ għalliem, inkluż f’żoni rurali, ultraperiferiċi u 
depopolati, bl-għan li titħeġġeġ ukoll il-ġlieda kontra x-xejriet demografiċi negattivi u jinżamm it-
talent f’dawk iż-żoni?

4. Il-Kummissjoni kif qed timmonitorja l-implimentazzjoni tad-Direttiva (UE) 2019/11521fir-rigward 
tal-professjoni ta’ għalliem? X’azzjoni ulterjuri biħsiebha tieħu biex tiggarantixxi konformità sħiħa 
mad-dispożizzjonijiet tad-Direttiva, kif ukoll biex tevita l-użu eċċessiv ta’ kuntratti b’terminu fiss?

Imressqa:23.1.2024

Skadenza:24.4.2024

1 Id-Direttiva (UE) 2019/1152 tal-Parlament Ewropew u tal-Kunsill tal-20 ta’ Ġunju 2019 dwar kondizzjonijiet 
tax-xogħol trasparenti u prevedibbli fl-Unjoni Ewropea. ĠU L 186, 11.7.2019, p. 105.


